
АЙМГААС ЗАЛУУЧУУДЫН ТАЛААР БАРИМТЛАХ БОДЛОГО
/2017-2020/
Нэг:Нийтлэг зүйл
Манай аймгийн нийт хүн ам 2016 оны статистик тоогоор 92832 хүн амтайгаас  27271 буюу 29.32% нь 18-35 хүртэлх насны залуучууд бөгөөд үүний 53.8% нь буюу 14684 нь  эрэгтэйчүүд, 46.1%  нь буюу 12587 нь эмэгтэйчүүд, аймгийн 3 хүн тутмын 1 нь залуу хүн байна. Төрийн албан хаагчдын 39.5 хувийг 18-35 насны залуучууд эзэлж байгаа төдийгүй 2016 оны жилийн эцсийн байдлаар аймгийн Хөдөлмөрийн биржид бүртгэлтэй байгаа ажилгүй 974 иргэний 54.7%  нь 18-35 хүртэлх насны залуус байна. 
 	2016 онд хөдөлмөрийн биржид бүртгэлтэй нийт иргэдээс 37.5% буюу 18-35 насны залуучуудыг ажлын байранд зуучлан ажиллаж байгаа хэдий ч ажилгүй, мэргэжилгүй залуусын хувийн жин буурахгүй байгаа бөгөөд залуучуудын хөдөлмөр эрхлэлтийг нэмэгдүүлэх,идэвх санаачилгыг өрнүүлэх, шийдвэр гаргах болон хөгжлийн үйл явцад тэдний санаа бодол, дуу хоолойг сонсох, нийгмийн амьдралд оролцох оролцоог нэмэгдүүлэх, хандлагыг өөрчлөх нь чухал билээ.
Мөн Төрөөс хүн амын хөгжлийн талаар баримтлах бодлого, Гэр бүлийн хөгжлийн талаар баримтлах бодлого, Нөхөн үржихүйн эрүүл мэндийн үндэсний хөтөлбөр зэрэг залуучуудын хөгжлийн асуудлыг хөндсөн бодлого хөтөлбөрүүд шинээр батлагдсантай  холбогдуулан, аймгийн залуучуудын талаар баримтлах бодлогыг боловсруулах зайлшгүй шаардлага гарсан болно.
Хоёр: Бодлогын зорилго:
Залуу хүн бүрийг үндэсний бахархал, өв соёлоо тээгч, түгээгч, эх оронч үзэл,  хандлагатай, амьдралын эрүүл дадал хэвшилтэй, нийгмийн эрэлт хэрэгцээнд нийцэхүйц эрдэм мэдлэгтэй, бүтээлч сэтгэлгээтэй, ёс суртахуунтай, боловсролтой болгон төлөвшүүлж, хөдөлмөр эрхлэлт, нийгмийн оролцоо хандлагыг нэмэгдүүлэх замаар зөв хандлага, эерэг сэтгэлгээтэй хувь хүн болгон төлөвшүүлэхэд оршино.
Гурав: Бодлогын хугацаа, үе шат
3.1.  Бодлогыг 2017-2020 он хүртэл 4 жилийн хугацаатай, 2 үе шаттай хэрэгжүүлнэ.
 	Нэгдүгээр үе шат 2017-2018
 	Хоёрдугаар үе шат 2019-2020 

Дөрөв: Бодлогыг хэрэгжүүлэх зарчим
4.1. Залуучуудын хандлагыг өөрчлөх, тэдний нийгмийн оролцоог нэмэгдүүлнэ.
4.2. Монгол улсын тогтвортой хөгжлийн зорилго /2015-2030/ болон аймгийн “Хөгжлийн түүчээ – Төв аймаг” хэтийн зорилт, аймгийн Засаг даргын үйл ажиллагааны хөтөлбөр зэрэг бодлогын баримт бичгүүдтэй нягт уялдана.
4.3. Залуучуудын хөгжлийн төлөөх нийгэм хамт олон болон гэр бүлийн хамтын ажиллагааг дэмжинэ.
4.4. Төрийн болон төрийн бус байгууллага, аж ахуйн нэгж байгууллагуудын  залуучуудын хамтын ажиллагаа, харилцан итгэлцэл, хүсэл сонирхолд нийцүүлнэ.
4.5. Залуучуудад ялгаварлалгүй, тэгш, шударга хандана.
Тав: Бодлогын зорилт, хэрэгжүүлэх арга хэмжээний чиглэл
А.Залуучуудын нийгмийн оролцоог дэмжих чиглэлээр:

5.1. Залуучуудын нийгмийн оролцоо, хариуцлагыг нэмэгдүүлж, сум орон нутаг, нутгийн удирдлагын байгууллагаас гарах шийдвэрт залуучуудын санал санаачилгыг тусгах, залуучуудын үүсгэл санаачилгын клуб, төрийн бус байгууллага болон нийгэмд чиглэсэн үйл ажиллагааг дэмжин ажиллана.
5.1.1. Төрийн захиргааны болон үйлчилгээний байгууллагын дэргэд залуучуудын асуудал хариуцсан орон тооны бус зөвлөлийг ажиллуулна.
5.1.2. Аймгийн залуучуудын нэгдсэн чуулганыг жил бүр тогтмол зохион байгуулан, түүнээс гарсан санал санаачлагыг  аймаг, сумын нийгэм эдийн засгийг хөгжүүлэх үндсэн чиглэл болон бусад бодлогын баримт бичигт тусган хэрэгжүүлнэ.
5.1.3. Аймаг, сумын Засаг даргын зөвлөлийн бүрэлдэхүүнд залуучуудын төлөөллийг оруулан ажиллуулна.
5.1.4. Залуучуудын байгууллагын гадаад харилцаагаа өргөжүүлэх санал, санаачилгыг дэмжин, ОУ-ын хурал чуулган, зохион байгуулагдах арга хэмжээнд залуучуудын төлөөллийг оролцуулна.
5.1.5. Төрийн болон ТББайгууллага, ААНБ-ын залуу албан хаагчдын хөдөлмөрийн гэрээ, үр дүнгийн гэрээнд нийгэмд тустай үйл ажиллагаанд оролцох чиглэлээр заалт тусгаж, хэрэгжилтийг ханган ажиллана. 
5.1.6. Аймгийн хэмжээнд үйл ажиллагаа явуулж буй ТББ-уудын сүлжээг байгуулан төр, иргэний нийгмийн байгууллагын түншлэлийг бий болгох, Залуучуудын эрх ашгийг хамгаалах чиг үүрэг бүхий ТББ-ын үйл ажиллагааг дэмжиж , төрийн зарим чиг үүргийг гэрээгээр гүйцэтгүүлнэ.
5.1.7. Иргэний нийгмийн байгууллага, залуучуудын дунд залуучуудын хөгжлийн чиглэлээр төсөлт уралдаан зарлаж, шалгарсан төслийг санхүүжүүлэн дэмжиж ажиллана. 

Б.Залуучуудын эрүүл мэндийн чиглэлээр:

5.2. Залуучуудад эрүүл мэндээ хамгаалж сайжруулахад чиглэсэн арга хэмжээг дэмжин амьдралын эрүүл зөв дадал хэв маягийг хэвшүүлнэ.
5.2.1. Байгууллага, хамт олон, ажиллагсдын эрүүл мэндийг хамгаалах, эрүүл орчин бүрдүүлэх зорилгоор “Эрүүл мэндийг дэмжигч байгууллага” хөдөлгөөнийг өрнүүлж, залуучуудад нөхөн үржихүйн эрүүл мэнд, гэр бүл төлөвлөлт, эрүүл аж төрөх ёсны талаар өгөх мэдээлэл, сургалт, сурталчилгааг зохион байгуулна.
5.2.2. Гэр бүл, хүүхэд, залуучуудын хөгжлийн газрын дэргэд “Гэр бүлд зөвлөгөө өгөх төв”, “Залуучуудын хөгжлийн төв”-ийг байгуулж, залуу гэр бүлд зөвлөгөө өгөх үйлчилгээг тогтмолжуулна.
5.2.3. Хөгжлийн бэрхшээлтэй залуучуудын эрүүл мэндийн хэрэгцээг хангах нөхөн сэргээх болон нийгэмшүүлэх үйлчилгээг өргөжүүлнэ.
5.2.4. Эрсдэлт бүлгийг БЗДХ/ХДХВ/ДОХ-оос урьдчилан сэргийлэх, эрсдэлгүй зан үйлийг төлөвшүүлэхэд чиглэсэн сургалт сурталчилгаа, сайн дурын зөвлөгөө шинжилгээний үйл ажиллагааг дэмжинэ.
5.2.5. Залуучуудыг жил бүр 1-ээс доошгүй удаа нарийн мэргэжлийн эмчийн үзлэг шинжилгээнд хамруулахын зэрэгцээ алслагдсан сум, багийн залуучуудад нүүдлийн амбулаториор үйлчилгээг үзүүлнэ.
5.2.6. Өсвөр үе, залуучуудын дунд хүсээгүй жирэмслэлт, үр хөндөлт, эрт төрөлтөөс сэргийлэх талаар сургалт, сурталчилгааг зохион байгуулж, мэдээллээр ханган ажиллана.

5.3. Архи тамхи мансууруулах бодисын хэрэглээг бууруулахад залуучуудын оролцоог нэмэгдүүлнэ.
5.3.1. Нийтээр тэмдэглэх баяр ёслолын арга хэмжээг архи тамхигүй тэмдэглэн өнгөрүүлж, архи, тамхины хэрэглээг бууруулах чиглэлээр ажиллаж байгаа байгууллага, иргэний үйл ажиллагааг сурталчилж, түгээн дэлгэрүүлнэ.
5.3.2. Архи, тамхи, мансууруулах бодисын хор уршгийг залуучууд, хамт олонд ойлгуулах, зөв хандлага төлөвшүүлэх, тохиолдлын чанартай хэрэглэхээс урьдчилан сэргийлэх талаар нөлөөллийн арга хэмжээг зохион байгуулж, өсвөр үе залуучуудыг хорт зуршлаас сэргийлэх чиглэлээр үе тэнгийн сургагч багш нарыг бэлтгэнэ.
В.Залуучуудын боловсрол, хөгжлийн чиглэлээр
5.4. Боловсролын бүх шатанд залуучуудын бүтээлч сэтгэлгээг хөгжүүлэх, нийгэмд өрсөлдөхүйц  мэдлэг боловсрол,  дадал  эзэмшихэд нь дэмжлэг үзүүлнэ.
5.4.1. МСҮТ-д суралцагч залуучуудын тоог нэмэгдүүлэх талаар мэдээлэл сурталчилгааг өргөжүүлнэ.
5.4.2. Аймгийн ЕБС-иуд болон мэргэжлийн боловсролын сургуулиудын багшлах боловсон хүчнийг чадавхжуулна.
5.4.3. Аймгийн мэргэжлийн боловсролын сургуулиудын оюутан залуусын оюутны дадлага, диплом, курсын ажил, бүтээлд дэвшүүлсэн оновчтой санал санаачилгыг дэмжин, практикт нэвтрүүлэх чиглэлээр уралдаан зарлах, үзэсгэлэн яармаг зохион байгуулах, төсөл хөтөлбөрт тусгах зэргээр  үйл ажиллагааг дэмжинэ.
5.4.4. Амьдралын баталгаажих түвшингээс доогуур орлоготой өрхийн болон хөгжлийн бэрхшээлтэй залууст мэргэжил олгох түр дамжаа хичээллүүлэх, тэднийг бүлгээр зохион байгуулж, ажлын байр шинээр бий болгоход нь дэмжлэг үзүүлнэ.
5.4.5. Гоц авьяастай, оюуны онцгой чадамж бүхий оюутан залуучуудыг их дээд сургуульд элсэн суралцах болон оюуны бүтээлийг нь дэмжих аймгийн нэрэмжит тэтгэлэг бий болгоно.
5.4.6. Залуу хүн бүрийг хөдөлмөрийн зах зээлд хөрвөх чадвартай эдийн засаг нийгэм, бизнесийн хэрэгцээ шаардлагад нийцсэн боловсон хүчин болгон төлөвшүүлэх сургалт сурталчилгаа, нөлөөллийн арга хэмжээг үе шаттай зохион байгууна.
5.4.7. Хувь хүний хөгжлийн чиглэлээр сургалт сурталчилгаа явуулдаг сургалтын байгууллагуудтай хамтран ажиллах, мэргэжилгүй залуусыг богино хугацаанд мэргэшүүлэх, дадлага туршлагыг эзэмшүүлэх мэргэжлийн үнэмлэхтэй болгох сургалтыг Мэргэжил сургалт үйлдвэрлэлийн төвтэй хамтран сум орон нутагт зохион байгуулна.
5.4.8. Залуу малчид, тариаланч, жижиг дунд болон өрхийн үйлдвэрлэл эрхлэгчдийн уулзалт зөвлөгөөнийг зохион байгуулж, тэдний дуу хоолойг сонсон, дэмжлэг үзүүлнэ.
5.4.9. Уламжлалт мал аж ахуйн эдлэл хэрэглэл хийх, арга ухаанд шавилан сургах ахмадын санаачилгыг дэмжин ажиллана.

5.5. Залуучуудад хүргэх соёл урлагийн чанар хүртээмжийг нэмэгдүүлэхийн зэрэгцээ авьяас билгээ нээн хөгжүүлэх, нийтийн биеийн тамираар хичээллэх, өөрийн сонирхсон спортын төрлөөр амжилт гаргах нөхцөл бололцоогоор хангана.
5.5.1. Залуучуудын бие бялдрын хөгжлийг хангах төрөл бүрийн спорт, бүжгийн секц дугуйланг аймаг, сумын соёл спортын байгууллагуудын материаллаг баазад тулгуурлан хичээллүүлнэ.
5.5.2. Урлаг, спортын төрлөөр амжилт гаргаж буй залуучуудыг алдаршуулан урамшуулах, залуу хүн бүрийг урлаг, спортоор хичээллэх нөхцөл бололцоогоор хангах, спорт заал, сургалтын төв, бусад байгууламжийг хөнгөлөлтэй болон үнэ төлбөргүй ашиглах нөхцлийг бүрдүүлнэ.
5.5.3. Аймгийн Засаг даргын ивээл доор жил бүл урлаг спортын их наадмыг бүсчилсэн хэлбэрээр зохион байгуулна.
5.5.4. Ардын урлагийг сурталчлан хөгжүүлэх чигэлээр үйл ажиллагаа явуулж буй залуучуудын үйл ажиллагааг аймаг, орон нутгийн соёлын байгууллагын дэмжлэгтэйгээр хөгжүүлэх ажлыг бодлогоор дэмжин ажиллана.
5.5.5. Монгол ёс заншил, өв уламжлалаа сэргээн эзэмших, түгээн дэлгэрүүлэх, сурталчлан таниулах ажлыг хөдөөгийн малчин залуусын аж амьдрал, ахуйн нөхцөл, тэдний нөөц бололцоонд тулгуурлан үе шаттай зохион байгуулна. 

Г.Залуучуудын хөдөлмөр эрхлэлт болон нийгмийн хамгааллын чиглэлээр:

5.6. Залуучуудын хөдөлмөр эрхлэлтийг нэмэгдүүлж, ажилгүйдлийн түвшинг бууруулахад дэмжлэг үзүүлнэ.
5.6.1. Сайн дурын ажил, үйлчилгээг хөгжүүлэх, энэ чиглэлээр ажиллаж байгаа залуучуудыг байнгын ажлын байраар хангахад дэмжлэг үзүүлэн ажиллана.
5.6.2. Албан бус салбарт /Түр ажлын байр/ хөдөлмөр эрхэлж байгаа, түүнчлэн хөдөлмөр эрхлээгүй залуучуудад хөдөлмөрөө хоршин ажиллах, сум бүрт ажил хөдөлмөр эрхлээгүй залуучуудын үүсгэл санаачилгыг дэмжиж, ХАА-н түүхий эдийг боловсруулах, өвөлжөө бууц засах, худаг ус гаргах, мал төллүүлэх зэрэг хөдөлмөр эрхлэхэд нь дэмжлэг үзүүлнэ.
5.6.3.  Жижиг дунд бизнес, өрхийн үйлдвэрлэл, газар тариалан эрхлэгч залуучуудад барьцаа хөрөнгөгүй, хүү багатай урт хугацааны зээл, төсөл, хөтөлбөрт хамрагдахад дэмжлэг үзүүлнэ.
5.6.4. Уул уурхай болон бусад үйлдвэрийн газруудтай гэрээ байгуулан залуучуудыг ажлын байран дээр сургаж цаашид байнгын ажлын байртай болгох тал дээр хамтран ажиллана
5.6.5. Залуучуудын хөдөлмөр эрхлэлтийг дэмжих дараах хөтөлбөрт ажил, мэргэжилгүй хөдөлмөр эрхлэхийг эрмэлзэж буй залуусыг бодлогоор дэмжин хамруулна.
· Хөдөлмөрт бэлтгэх, хөдөлмөр эрхлэлтийн ур чадвар олгох хөтөлбөр
· Ажлын байрыг дэмжих хөтөлбөр
· Залуучуудын хөдөлмөр эрхлэлт, гарааны бизнесийг дэмжих хөтөлбөр
· Малчдын хөдөлмөр эрхлэлтийг дэмжих хөтөлбөр
· Хөгжлийн бэрхшээлтэй иргэний ажлын байрыг дэмжих хөтөлбөр
5.6.6. Нүүдлийн болон эрчимжсэн мал аж ахуй эрхлэх хүсэл сонирхолтой, мал маллах арга ухаан эзэмшсэн залуучуудыг малжуулах ажлыг Малчдын хөдөлмөр эрхлэлтийг дэмжих хөтөлбөрт хамруулах талаар бодлогоор дэмжин ажиллана.  
5.7. Залуучуудын онцлог хэрэгцээнд нийцсэн нийгмийн хамгааллын үйлчилгээг нийгэм хамт олонд түшиглэн хэрэгжүүлнэ.
5.7.1. Эрүүл мэндийн болон нийгмийн даатгалд оюутан залуусыг бүрэн хамруулах, энэ талаарх мэдээлэл сурталчилгааны ажлыг тогтмолжуулна.
5.7.2. Удам угсаагаа мэдэх, угийн бичиг хөтлөх ажлыг тогтмолжуулах талаар үе шаттай арга хэмжээг зохион байгуулан ажиллана.
5.7.3. Орон нутгийн бүтээн байгуулалтад хувь нэмэр оруулж, шинэ санал санаачилга гаргаж байгаа залуучуудыг алдаршуулж, урамшуулна.
5.7.4. Залуучуудыг  ахмад болон аймаг, улсын аварга малчдаас мал маллах, амьдрах ухаанд сургах ажлыг үе шаттай хэрэгжүүлнэ.
5.7.5. Сум багт ажиллах шаардлагатай залуу боловсон хүчнийг бэлтгэх, тогтвор суурьшилтай ажиллах боломж, нөхцлийг бүрдүүлэхэд сум орон нутгийн удирдлагатай хамтран ажиллана.
5.7.6. Гэр бүл болсон залуучуудыг орон сууцны хөтөлбөрт, хөнгөлөлттэй зээлд хамруулахад нь дэмжлэг үзүүлнэ.  

Д.Хөдөөгийн залуучуудын нийгэм соёлын чиглэлээр:

5.8. Сумын соёлын төв, боловсролын байгууллага, эрүүл мэндийн төвийн байрыг түшиглэн, залуучуудын чөлөөт цагийг үр бүтээлтэй өнгөрүүлж, өөрийгөө хөгжүүлэхэд чиглэсэн олон хэлбэрийн ажлуудыг өөрсдийнх нь санал санаачилгад түшиглэн зохион байгуулна.
5.8.1. Сумын соёлын төвийг түшиглэн залуучуудын эрэлт хэрэгцээг хангахуйц урлаг, соёл, спортын арга хэмжээг тэдний санал санаачилга, эрэлт хэрэгцээнд нийцүүлэн тогтмолжуулна.
5.8.2. Олон улс болон улс, бүсийн чанартай соёл, урлаг, спортын төрөл бүрийн уралдаан тэмцээнийг орон нутагтаа зохион байгуулж, залуучуудыг өргөнөөр оролцуулна.
5.8.3. Ардын урлаг, уламжлалт тоглоом, наадгайг хөгжүүлэхэд ахмад үеийн туршлагыг түгээх, залуучуудын оролцоог хангана.
5.8.4. Хөдөө орон нутагт залуучуудын чөлөөт цагийн болон хөгжлийн цогцолбор /спорт заал, секц дугуйлан, спортын урлагын клуб/ байгуулах, нээн ажиллуулах сонирхол бүхий хувийн хэвшлийн үйл ажиллагааг бодлогоор дэмжин ажиллана. 

5.9. Залуучуудын авьяас билэг, гадаад хэлний боловсрол, техникийн болон сэтгэн бодох чадварыг хөгжүүлэх, бие бялдрыг чийрэгжүүлэх, гоо зүйн хүмүүжлийг олгоход бүх шатны байгууллагуудын үйл ажиллагааг чиглүүлнэ.
5.9.1. Гэр бүл, хүүхэд, залуучуудын хөгжлийн газрын дэргэд “Залуучуудын боловсролыг дэмжих клуб” байгуулан ажиллуулж, залуучууд улс төр, эдийн засаг, эрх зүйн мэдлэгээ дээшлүүлэх, компьютер, гадаад хэлний мэдлэг боловсрол олгох сургалт, дамжааны үйл ажиллагааг эрчимжүүлнэ.
5.9.2. Аймгийн хэмжээний бичиг үсэггүй залуучуудын нарийвчилсан судалгааг гаргаж, албан бус сургалтад хамруулна. 
5.9.3. Аймгийн МСҮТ-ийн оюутны эрх ашгийг хамгаалах байгууллагуудын хоорондын уялдааг ханган хамтран ажиллах, харилцан туршлага солилцож хамтдаа хөгжих нөхцлийг бүрдүүлнэ.
5.9.4. Залуу хүн бүр интернэт мэдээллийг амьдрал ахуйдаа зөв бүтээлчээр ашиглах хөдөлгөөн өрнүүлж цахим орчинд залуучуудад эерэг хандлага бий болгох нөлөөллийн арга хэмжээг авч хэрэгжүүлнэ. 

Е.Эх орон байгаль очноо хамгаалахад залуучуудын оролцоог хангах чиглэлээр:

5.10. Залуучуудад эх орноороо бахархах, эх орноо хөгжүүлэх чин хүсэл, эрмэлзэлтэй болгох,  эрүүл цэвэр орчинд аж төрөх, хүрээлэн буй байгаль орчноо хайрлан хамгаалах зан үйлийг төлөвшүүлэхэд анхаарч ажиллана.
5.10.1.  Залуу хүн бүрт Хугацаат цэргийн алба биеэр хаах, эх орноо батлан хамгаалах, цэргийн эрдэмд шамдан суралцах хүсэл тэмүүллийг бий болгох талаар нөлөөллийн арга хэмжээг үе шаттай авч хэрэгжүүлнэ. 
5.10.2. Залуучуудын дунд эх орны үзэсгэлэнт газруудаар аялах хөдөлгөөн өрнүүлэх дотоодын аялал жуулчлалыг хөгжүүлэх санал санаачилгыг дэмжинэ.
5.10.3. Орон нутгийн үзэсгэлэнт байгаль, үндэсний зан заншил, ардын уламжлалыг олон нийтийн хэвлэл мэдээллийн хэрэгслээр сурталчлах ажлыг зохион байгуулна.
5.10.4. Хот, суурин газрыг ойжуулах, айл гэр, албан газраа цэцэрлэгжүүлэх ажилд залуучуудын оролцоог дэмжинэ.
5.10.5. Байгаль орчноо хамгаалах, эко орчин бүрдүүлэх, гол горхины эх, баталгаат ундны усыг хамгаалах, зохистой хэрэглээний талаар гаргасан залуучуудын болон иргэний нийгмийн байгууллагын санал санаачилга, хамтын үйл ажиллагааг дэмжинэ.
5.10.6. Байгаль орчныг хамгаалах ардын зан үйлийг залууст төлөвлшүүлэх санал, санаачилгыг бий болгоно.

Зургаа: Бодлогын удирдлага зохион байгуулалт
6.1.  Аймгийн Залуучуудын бодлогыг хэрэгжүүлэхэд аймаг, сумын Засаг даргын Тамгын газар мэргэжил арга зүйн удирдлагаар хангаж, хэрэгжүүлэх үйл ажиллагаанд зөвлөгөө дэмжлэгээр ханган ажиллана. 
6.1.1. Бодлогын хэрэгжилтийг орон нутгийн хэмжээнд зохион байгуулах, мэдээллээр хангах, хяналт тавих, жил бүр хэрэгжилтийн тайланг гаргаж, аймгийн Засаг даргын зөвлөлийн хуралд тайлагнах үүргийг Гэр бүл хүүхэд залуучуудын хөгжлийн газар хариуцна. 
6.1.2. Бодлогын хэрэгжилтэд салбар дундын зохицуулалт хийх, хяналт шинжилгээ, үнэлгээ хийх үүргийг аймгийн Засаг даргын Тамгын газар хариуцна.
6.1.3. Сумдад бодлогын хэрэгжилтийг удирдан зохион байгуулах үүргийг сумын Засаг дарга нар хариуцна.
6.1.4. Аймгийн ЗДТГ-ын Нийгмийн бодлогын хэлтэс залуучуудын бодлогыг хэрэгжүүлэхэд шаардлагатай хөрөнгийг тооцож, төсөвт тусгуулах, бодлогын хэрэгжилтэд хяналт шинжилгээг аймгийн ЗДТГ-ын Хяналт шинжилгээ үнэлгээ, дотоод аудитын хэлтэс хийнэ.
6.1.5. Бодлогын хэрэгжилтийг орон нутгийн түвшинд удирдан зохион байгуулах ажлыг аймгийн Засаг даргын Тамгын газрын  Нийгмийн бодлогын хэлтэс хэрэгжүүлнэ. Гэр бүл, хүүхэд, залуучуудын хөгжлийн газар болон салбар хариуцсан агентлаг, аж ахуйн нэгж, байгууллагууд энэ бодлогын хүрээнд өөрт хамаарах зорилт, үйл ажиллагааг хэрэгжүүлэх ажлыг зохион байгуулах үүрэг хүлээнэ.
Долоо: Бодлогын хамрах хүрээ, санхүүжилт
7.1 Бодлогод аймгийн хэмжээний 18-35 насны залуучуудыг хамруулна
7.1.1. Төри йн болон ТББ-ууд, ААНБ-ууд
7.1.1. Ахмад настнууд
7.2.  Бодлогын санхүүжтлт
7.2.1. Улс, орон нутгийн төсвийн хөрөнгө
7.2.2. ХЭДС-ийн 5 чиглэлийн хөтөлбөрийн санхүүжилт
7.2.3. Олон улсын байгууллагын төсөл, хөтөлбөрийн хөрөнгө
7.2.4. Төрийн бус байгууллага, аж ахуйн нэгж болон иргэдийн хандив тусламж
бусад эх үүсвэр зэргээс санхүүжнэ.

Найм: Бодлогын шалгуур үзүүлэлт, үр дүнг тооцох
8.1. Бодлогын үр дүнг өмнөх оны суурь үзүүлэлттэй харьцуулан дараах үндсэн үзүүлэлт, шалгуурыг хэрэглэн тооцож дүгнэнэ. Үүнд:  
	№
	Шалгуур үзүүлэлт
	Өнөөгийн түвшин
/2016 он/
	Хүрэх түвшин

	
	
	
	I шат 2018 он
	II шат 2020 он

	1
	Хөдөлмөрийн зах зээлд эзэлж буй залуучуудын ажилгүйдлийн түвшинг бууруулах
	
2.5%
/ХХҮГ-ын статистик тоо/
	
2,4%
	
2,2%

	2
	Залуучуудын Хөдөлмөр эрхлэлтийг дэмжих хөтөлбөрт хамруулсан залуучуудын эзлэх хувь
	
6 хөтөлбөрт 569 залуучууд хамрагдсан байна.
/ХХҮГ-ын статистик тоо/
	900
	2100

	3
	ЕБСургууль төгсөгчдөөс мэргэжлийн сургалтанд хамрагдан суралцагсдын түвшний өсөлт
	5 МСҮТөвд элсэгчдийн тоо- 1127
/ХЭДХөтөлбөрт туссан шалгуур түвшин/
	2355
	4830

	4
	Хөдөөгийн залуучуудын нийгэм, ахуйн соёлын түвшинг дээшлүүлэх талаар зохион байгуулсан нөлөөллийн арга хэмжээний тоо
	-
	Хэрэгжүүлсэн арга хэмжээний тоо-4
	Хэрэгжүүлсэн арга хэмжээний тоо-8

	5
	Залуучуудын эрүүл мэндийн боловсролын байдал дээшилж, тэдний дунд халдварт болон халдварт бус өвчний бууралт, тэдэнд зориулсан нөлөөллийн арга хэмжээний тоо, үзлэгт хамрагдсан залуучуудын тоо
	Үзлэгт хамрагдсан залуучуудын тоо-72582 /давхардсан тоогоор/
Зохион байгуулсан нөлөөллийн арга хэмжээний тоо-4
/ЭМГ-аас гардаг статистик тоон үзүүлэлт/
	Нөлөөлийн арга хэмжээ-6
Хамрагдсан залуучуудын тоо-145000 /давхардсан тоогоор/
	Нөлөөллийн арга хэмжээний тоо-14
Хамрагдсан хүний тоо-292000
/давхардсан тоогоор/

	6
	Гэмт хэрэг, хэв журмын зөрчилд холбогдсон залуучуудын тоон үзүүлэлтийн бууралт, тэдний сэтгэлгээг өөрчлөх талаар зохион байгуулсан сургалт, арга хэмжээний тоо
	28 төрлийн арга хэмжээнд 1000 гаруй залуучуудыг хамруулсан
/ХЭЗХэлтсийн тайлан/
	Хэрэгжүүлсэн арга хэмжээний тоо-56
Залуучуудын тоо-2200
	Хэрэгжүүлсэн арга хэмжээний тоо-112
Залуучуудын тоо-4400




Ес: Хяналт шинжилгээ үнэлгээ
9.1 Бодлогыг хэрэгжүүлэх үйл ажиллагааны төлөвлөгөөний хэргэжилтэд хяналт үнэлгээ хийх ажлыг  аймгийн ЗДТГ-ын Хяналт шинжилгээ үнэлгээ, дотоод аудитын хэлтэс
9.2  Хөндлөнгийн үнэлгээг Иргэний нийгмийн байгууллага, залуучуудын төлөөллийг оролцуулж зохион байгуулна.
9.3 Бодлогын хэргэжилтийг жил бүр Засаг даргын зөвлөлийн хурлаар хэлэлцүүлэн үр дүнг тооцон аймгийн Иргэдийн төлөөлөгчдийн хурлын Тэргүүлэгчдэд тайлагнана.  

